
AUGLÝSING 
um skiptingu fjárheimilda fjáraukalaga í fjárveitingar. 

 
Með vísan til 1. mgr. 28. gr. laga nr. 123/2015, um opinber fjármál, hefur fjármála- og efnahags-

ráðherra uppfært fylgirit með frumvarpi til fjáraukalaga fyrir árið 2022 um breytingar á fjárheimildum 
sem leiðir af breyttri skipan Stjórnarráðsins í samræmi við forsetaúrskurð. Fylgiritið er birt sem fylgi-
skjal með auglýsingu þessari auk þess sem það birtist á vef Stjórnarráðsins. 

 
Fjármála- og efnahagsráðuneytinu, 1. júlí 2022. 

 
Bjarni Benediktsson. 

Guðmundur Árnason. 

Fylgiskjal. 
Fy lg ir i t  með  f járaukalögum 
fyrir árið 2022 um breytingar á fjárheimildum 
sem leiðir af breyttri skipan Stjórnarráðsins 

í samræmi við forsetaúrskurð. 
 

Inngangur. 
 
Í frumvarpi til fjárlaga og frumvarpi til fjáraukalaga eru fjárheimildir ríkissjóðs (A1-hluta) 

sundurgreindar eftir málefnasviðum og málaflokkum. Skipting fjárheimilda málaflokka í fjárveitingar 
til ríkisaðila og annarra verkefna sem tilheyra ríkissjóði (A1-hluta) birtast í fylgiriti sem lagt er fram 
samhliða fjárlagafrumvarpinu og fjáraukalagafrumvarpinu. Þetta fylgirit er frábrugðið fylgiriti fjár-
lagafrumvarpsins og fjárlaga að því leyti að hér er ekki sýnd sundurliðun á áætluðum tekjum ríkissjóðs 
(A1-hluta) samkvæmt alþjóðlegum hagskýrslustaðli um opinber fjármál, yfirlit yfir skuldbindandi 
þjónustu- og styrktarsamninga né forsendur fjárveitinga sem byggja á reiknilíkönum eða sérstökum 
reiknireglum og fyrirhugaðar breytingar á þessum líkönum og reglum. Í fylgiritinu er einungis sýnd 
nánari skipting fjárveitinga til stofnana og verkefna til samræmis við tillögur að breyttum fjárheimild-
um í frumvarpinu til samræmis við 26. gr. laga um opinber fjármál.  

Efni fylgiritsins er í fimm yfirlitum og er sem hér segir: 
• Skipting á breytingum á fjárheimildum málefnasviða og málaflokka samkvæmt rumvarpinu í 

fjárveitingar til ríkisaðila í A1-hluta og verkefna. Fjárveitingar til ríkisaðila greinast í rekstrar-
framlög, rekstrartilfærslur, fjármagnstilfærslur og fjárfestingarframlög. Einnig er gerð grein 
fyrir áætluðum rekstrartekjum ríkisaðila og verkefna og framlagi úr ríkissjóði. 

• Sundurliðun fjárveitinga til ríkisaðila og verkefna í A1-hluta eftir málefnasviðum, mála-
flokkum og ráðuneytum. 

• Sundurliðun fjárveitinga til ríkisaðila og verkefna eftir ráðuneytum. 
• Heildaryfirlit yfir skiptingu fjárheimilda málefnasviða og málaflokka samkvæmt lögunum í 

fjárveitingar til ríkisaðila í A1-hluta ríkissjóðs. 
• Heildaryfirlit yfir sundurliðun fjárveitinga til ríkisaðila og verkefna eftir ráðuneytum. 

